
Til generalforsamlinga i Sogn Sparebank

Uavhengig revisor si attestasjonsuttale om rapport om lønn og anna godtgjersle til 
leiande personar 
Konklusjon

Vi har utført eit attestasjonsoppdrag for å oppnå tryggleik for at Sogn Sparebank sin rapport «Rapportering av godtgjersle 
til leiande personale» (lønnsrapporten) for rekneskapsåret som vart avslutta 31. desember 2025, er i samsvar med 
allmennaksjelova § 6-16b og tilhøyrande forskrift.   

Etter vår meining er lønnsrapporten i det alt vesentlege utarbeidd i samsvar med allmennaksjelova § 6-16b og 
tilhøyrande forskrift.  

Styret sitt ansvar 

Styret er ansvarleg for utarbeidinga av lønnsrapporten og for at han inneheld dei opplysningane som krevst etter 
allmennaksjelova § 6-16b og tilhøyrande forskrift. Styret har òg ansvar for slik intern kontroll som det finn naudsynt for å 
utarbeide ein lønnsrapport som ikkje inneheld vesentleg feilinformasjon, korkje som følgje av mislegheter eller feil.  

Vår uavhengigheit og kvalitetsstyring

Vi er uavhengige av selskapet slik det krevst i lov, forskrift og International Code of Ethics for 
Professional Accountants (inkludert internasjonale uavhengigheitsstandardar) utgjeve 
av the International Ethics Standards Board for Accountants (IESBA-reglane), og vi har overhaldt våre øvrige etiske 
plikter i samsvar med desse krava. Vi nyttar internasjonal standard for kvalitetsstyring (ISQM) 1 «Kvalitetsstyring for 
revisjonsføretak som utfører revisjon eller forenkla revisorkontroll av rekneskapar, eller andre attestasjonsoppdrag og 
nærskylde tenester», og opprettheld eit omfattande system for kvalitetskontroll inkludert dokumenterte retningslinjer og 
prosedyrar når det gjeld etterleving av etiske krav, faglege standardar og gjeldande lovmessige og regulatoriske krav.  

Revisor sine oppgåver og plikter

Vår oppgåve er å gje uttrykk for ei meining om lønnsrapporten inneheld dei opplysningane som krevst etter 
allmennaksjelova § 6-16b og tilhøyrande forskrift, og at opplysningane i lønnsrapporten ikkje inneheld vesentleg 
feilinformasjon. Vi har utført vårt arbeid i samsvar med internasjonal attestasjonsstandard (ISAE) 3000 
«Attestasjonsoppdrag som ikkje er revisjon eller forenkla revisorkontroll av historisk finansiell informasjon».  

Vi har gjort oss kjende med retningslinjene om fastsetjing av lønn og godtgjersle til leiande personar som er godkjende av 
generalforsamlinga. Våre handlingar omfatta opparbeiding av ei forståing av den interne kontrollen som er relevant for 
utarbeiding av lønnsrapporten for å utforme kontrollhandlingar som er føremålstenlege etter omstenda, men ikkje for å gje 
uttrykk for ei meining om effektiviteten av selskapet sin interne kontroll. Vidare utførte vi kontrollar av fullstenda og 
nøyaktigheita av opplysningane i lønnsrapporten, medrekna om han inneheld dei opplysningane som krevst etter lov og 
tilhøyrande forskrift. Vi meiner at innhenta bevis er tilstrekkeleg og føremålstenleg som grunnlag for vår konklusjon.

Bergen, 19. mars 2026
PricewaterhouseCoopers AS

Marius Kaland Olsen
Statsautorisert revisor
(elektronisk signert)




